
GOUVÈNÈ CUOMO ANONSE KLAS EMPIRE STATE FELLOWS 2013-2015  

 

 

Nouvo Jenerasyon Dirijan yo Antre nan Gouvènman Eta New York 

 

Jodi a, Gouvènè Andrew M. Cuomo te anonse manm klas Empire State Fellows 2013-2015. Yo te chwazi 

21 pwofesyonèl ki gen eksperyans nan plizyè kalite domèn nan yon pwosesis ki konpetitif anpil ki te 

analize konpetans inik y ap pote nan gouvènman an, ak kalite dirijan posib yo, angajman yo pou sèvis 

piblik ak kreyativite. 

 

Gouvènè Cuomo di konsa, “Pwogram Empire State Fellows ap kontinye ede atire nouvo talan nan ran 

gouvènman Eta New York. Nou te gen bon jan siksè avèk klas inogirasyon an ane pase epi nou akeyi 

nouvo klas la ki pral ede nou kontinye devlope yon New York tounèf pou asire gouvènman nou an ap 

travay pou pèp la.” 

 

Gouvènè a te lonmen chak Empire State Fellow nan yon pozisyon ki adapte ladrès yo avèk bezwen 

gouvènman Eta a. Empire Fellows pral travay anpil avèk ofisyèl siperyè administrasyon an epi y ap 

patisipe nan pwosesis pou pran desizyon pandan y ap angaje tou nan pwogram devlopman edikasyonèl 

ak pwofesyonèl, tankou reyalizasyon yon pwogram edikasyon inik ak entè-aktif, Rockefeller Institute ki 

nan SUNY Albany devlope espesyalman pou Pwogram Empire State Fellows nan tèt ansanm avèk ofisyèl 

ki nan nivo Kabinè a. 

 

Pwogram nan te kòmanse avèk yon klas nèf Empire Fellows pou peryòd 2012-2014 ki te amelyore 

divèsite gouvènman New York epi ki te pote talan inik ak nesesè nan administrasyon an. Nouvo klas la 

pral jwe kèk wòl enpòtan tou nan pwojè enpòtan Gouvènè a, tankou New York State Office for New 

Americans (Biwo Eta New York pou Nouvo Ameriken yo), Regional Economic Development Councils 

(Konsèy Devlopman Ekonomik Rejyonal yo), Market NY, Casino Gaming (Jwèt Aza nan Kazino), ak Local 

Government Restructuring Board (Konsèy Restriktirasyon Gouvènman Lokal la).  

 

Y ap mete nouvo klas yo fèk anonse a nan Chanm Egzekitif Gouvènè a, pandan y ap mete lòt yo nan 

ajans eta a pou travay avèk konseye enpòtan yo pou Gouvènè a. 

Sekretè Eta New York, Cesar A. Perales, di konsa, “Mwen ta renmen akeyi klas 2013-2015 Empire State  

Fellows, ki gen Depatman Eta New York k ap sipèvize pwogram Empire State Fellows pou Gouvènè 

Cuomo. Pwogram sa a fòme pwofesyonèl yo mete anplas nan boza ak syans pou pran desizyon, epi li 

kreye dirijan ki pare pou rezoud pwochen jenerasyon pwoblèm yo.”  

 

Klas 2013-2015 Empire State Fellows 

 

Jalila Aissi 

Jalila Aissi vini nan Pwogram Empire State Fellows apre li te nan yon wòl kòm yon Avoka nan Attorney 

with Cleantech Law Partners, kote li t ap bay konsèy pou jèn antrepriz, òganizasyon ki pa komèsyal, ak 

lòt konpayi nan sektè enèji renouvlab. Li t ap jere tou yon gwo sibvansyon gouvènman ak yon pòtfolyo 

kontra pou Wildlife Conservation Society, yon òganizasyon konsèvasyon mondyal prensipal. Anvan sa, 

Jalila te alatèt kèk pwojè pou Net Impact Service Corps epi li te nan Komite Sibvansyon NYC Venture 

Philanthropy Fund. Li t ap sèvi tou nan Komite Enèji Asosyasyon Bawo Vil New York, epi li te reyalize 

Pwogram CleantechExecs nan NYU Polytechnic Institute. Jalila te resevwa Diplòm Inivèsitè li nan Filozofi 

nan UCLA ak diplòm dwa li nan University of San Diego School of Law. Li te jwenn admisyon li nan bawo 

eta California ak New York. Plasman: Chanm Egzekitif 

 

Allison K. Auldridge  

Allison Auldridge vini nan Pwogram Empire State Fellows apre li te nan yon wòl kòm yon Asosye 

Règleman pou Services & Advocacy for GLBT Elders (SAGE). Nan wòl sa a, Allison te responsab pou ede 

ogmante pwoteksyon finansye enpòtan lòt adilt menm sèks nan New York, pou devlope patenarya 

estratejik avèk plizyè òganizasyon moun ki aje, ki gen VIH ak LGBT, pou reprezante SAGE nan konsèy 

konsiltatif eta a ak rejyonal, epi pou sipèvize Pwogram Medicaid nasyonal “Spousal Impoverishment 

Protections” (Pwoteksyon Moun Marye k ap Vin Pòv). Anvan travay li nan SAGE, Allison te pase plis pase 

kat ane kòm yon pwofesyonèl kominikasyon ak maketing, toudabò avèk Madison Park Development 

Corporation nan Boston, epi answit avèk Brooklyn Historical Society. Allison te resevwa Diplòm Inivèsitè 

li nan Antwopoloji nan Smith College ak Metriz li nan Syans nan Jesyon Politik Iben nan New School. 

Plasman: Empire State Development Corporation 

 

Adam Bushey 

CPT Adam Bushey vini nan Pwogram Empire State Fellows apre li te nan United States Agency for 

International Development (USAID) kote li t ap sèvi kòm yon Espesyalis Demokrasi pou Center of 

Excellence for Democracy, Human Rights and Governance. Mesye Bushey te kòmanse nan USAID nan 

ane 2007, apre yo te chwazi li pou pwogram Presidential Management Fellows (PMF), premye pwogram 

devlopman kalite dirijan gouvènman federal pou kandida ki gen diplòm avanse yo. Nan USAID, Adam te 

responsab pou ede peyi k ap devlope yo ranfòse sistèm gouvènman yo pou pi byen rekonèt epi pwoteje 

dwa sitwayen yo lè li bay espètiz teknik nan gouvènman ak règ lalwa. Answit, CPT Bushey se yon Jij 

Avoka-Jeneral (JAG) pou Lagad Nasyonal Fòs Lame Eta New York. Nan ane 2010, li te jwenn pwomosyon 

kòm Kaptèn pandan li t ap sèvi nan Afganistan, kote li te resevwa Zetwal Bwonz Etazini pou sèvis merite 

pandan deplwaman li sou dis mwa. Nan Afganistan, CPT Bushey te travay pou kreye yon sistèm lajistis 

fonksyonèl epi pou devlope kapasite gouvènman afgan an. Nan ane 2011, Adam te fòme pwòp biznis li 

avèk objektif sivik pou pi byen sèvi katye yo nan Syracuse lè li repare anpil vye kay ki nan move eta. 

Adam te diplome avèk Mansyon Trè Byen nan avèk yon Diplòm Inivèsitè nan Ekonomik ak Syans Politik 

nan Le Moyne College, epitou li te resevwa diplòm dwa li avèk Onè nan State University of New York nan 

Buffalo. Plasman: Chanm Egzekitif 

 

Sidra Chaudhary 

Sidra Chaudhary antre nan Pwogram Empire State Fellows apre li te nan yon pòs travay kòm Direktè 

Pwogram pou Liberty Partnerships Program (“LPP”) nan State University of New York nan Albany. Nan 

wòl li, Sidra te responsab pou akizisyon ak sipèvizyon finansye yon sibvansyon 1,75 milyon dola nan 

Depatman Edikasyon Eta a, tout operasyon ak devlopman pwogram nan, ak evalyasyon pwogram nan. 

Kòm direktè, Sidra te kreye epi mete anplas estrateji ki la pou ede elimine diferans nan siksè pou jèn 

moun ki pa jwenn ase privilèj epi ki nan risk pou kite lekòl pre-segondè ak lekòl segondè. Anvan li te 

antre nan LPP, Sidra te travay nan plizyè òganizasyon sèvis sosyal tankou Young Adult Institute nan 

Queens, NY, Girls Incorporated of the Greater Capital Region, ak Clearview Center, Inc. nan Albany, NY. 

Sidra te resevwa Diplòm Inivèsite li nan Sikoloji nan State University of New York nan domèn Acha ak 

Metriz li nan Asistans Sosyal nan State University of New York nan Albany Pou kounye a, li se yon manm 

konsèy Juvenile Court Accountability Board nan Depatman Pwobasyon Konte Albany. Plasman: Chanm 

Egzekitif 

 

Nora Cronin 

Nora Cronin antre nan Pwogram Empire State Fellows apre yon karyè kòm yon Asistan Pwokirè Distri 

pou Pwokirè Distri Brooklyn. Kòm yon pwokirè jistis kriminèl, Nora te vin gen anpil eksperyans nan 

pwosè nan pwosè krim ak feloni, epi li te angaje nan zafè apèl apre santans, ankèt sou gran jiri, ak pratik 

mosyon. Nora te konsilte tou Rule of Law Initiative Asosyasyon Bawo Ameriken nan Panama, kote li te 

bay avoka ak lapolis enstriksyon sou teknik ankèt ak pwosè. Anvan li te kòmanse karyè li kòm yon avoka, 

Nora te se yon Redaktè pou Long Island Press, kote li te travay sou zafè ki konsène politik ak 

anviwònman. Nora te resevwa Diplòm Inivèsitè li nan Afè Entènasyonal ak Filozofi avèk mansyon trè 

byen nan Mary Washington College ki nan Fredericksburg, Virginia, ak diplòm li nan St. Johns University 

School of Law. Nora pale epi ekri Panyòl. Plasman: Chanm Egzekitif 

 

Carlos Cuevas 

Carlos Cuevas vini nan Pwogram Empire State Fellows apre li fini manda li kòm Kad Siperyè nan Urban 

Health Plan (UHP), yon rezo sant sante kominotè kalifye sou plan federal ki nan South Bronx. Kòm Kad 

Siperyè, Carlos te gen rapò dirèk avèk Prezidan ak Direktè Jeneral sou plizyè kalite zafè finansye, politik 

ak operasyonèl. Nan UHP, Carlos te devlope yon sistèm rapòtaj finansye pou ede manadjè depatman yo 

pi byen swiv depans yo epi jwenn tandans yo nan volim vizit ak itilizasyon estòk. Answit, Carlos te fè kèk 

pwojè rechèch pou direksyon UHP sou Sistèm Livrezon Entegre pou ede òganizasyon an devlope plan 

estratejik pou ajiste nan chanjman modèl livrezon swen ak sistèm prim ankourajman. Pandan karyè 

swen sante li, Carlos te travay tou avèk kèk lòt òganizasyon swen sante, tankou: Military Health System 

of the United States Department of Defense, William F. Ryan Community Health Network, Greater New 

York Hospital Association and the New York City Health ak Hospitals Corporation. Anvan karyè li nan 



Haitian Creole 

swen sante, Carlos te travay kòm yon analis nan yon fon envestisman nan mitan vil Manhattan. Carlos 

ap travay kounye a pou resevwa Doktora li nan Sante Piblik avèk yon konsantrasyon nan Politik Sante ak 

Rechèch sou Comparative Effectiveness and Outcomes Research (COER) (Efikasite ak Rechèch 

Konparatif) nan SUNY Albany. Carlos ki se yon Nouyòkè natifnatal te fèt nan Bronx epi li te resevwa yon 

Diplòm Inivèsitè (B.A.) nan Ekonomi ak yon Metriz nan Administrasyon Piblik (M.P.A.), ak yon Metriz nan 

Sante Piblik (M.P.H.), nan Columbia University. Plasman: Chanm Egzekitif 

 

Raymond Cummings, Jr.  

Raymond Cummings, Jr. antre nan Pwogram Empire State Fellows apre li te jwe yon wòl kòm Sipè-

Entandan Asosye Pwovizwa Pwogram Edikasyon ak Devlopman Anplwaye pou Achidyosèz New York. 

Raymond te responsab pou sipèvize zafè ki asosye avèk pwogram edikasyon Achidyosèz la, pou bay lekòl 

yo lidèchip ak fòmasyon nan itilizasyon teknik pou rezoud pwoblèm nan tèt ansanm, ak nan 

konpreyansyon ak aplikasyon Nòm Aprantisaj Debaz Komen Eta New York. Raymond te angaje tou nan 

planifikasyon estratejik pou idantifye epi pou devlope plan/pwogram nan nivo sistèm nan pou 

entèvansyon nan ansèyman an ak devlopman pwofesyonèl. Anplis travay li avèk Achidyosèz la, Raymond 

te anseye kou kòm yon pwofesè adjwen nan Fordham University and Teachers College, Columbia 

University. Raymond te pase kat ane tou kòm yon Pwofesè Lang ak Literati Anglè nan Miami. Raymond 

te resevwa Diplòm Inivèsitè li nan lang Anglè ak nan Literati Ameriken nan Harvard University, Metriz li 

nan Edikasyon nan University of Florida, ak Doktora li nan Edikasyon nan Teachers College, Columbia 

University Raymond panse eksperyans li nan Pwogram Empire State Fellows pral pèmèt li ranfòse 

konesans li, konpetans li, ak dispozisyon li pou kontinye sèvi edikatè yo, timoun yo, ak fanmi yo nan eta 

New York. Plasman: Chanm Egzekitif  

 

Ana Doroghazi 

Anna Doroghazi antre nan Pwogram Empire State Fellows apre li t ap jwe yon wòl kòm Direktè Politik 

Piblik ak Kominikasyon pou Connecticut Sexual Assault Crisis Services (CONNSACS), kowalisyon nèf 

pwogram sèvis Connecticut pou moun ki viktim kadejak. Pandan li te nan pòs sa a, Anna te alatèt efò ki 

te gen siksè pou fè chanjman nan lwa eta a kont asèlman epi pou amelyore lwa ki asosye avèk vyolans 

seksyèl ak moun ki andikape. Li te jere tou medya òganizasyon ak estrateji kominikasyon, epitou li te 

sèvi sou plizyè gwoup travay nan eta a nan sèvis moun ki te viktim yo. Anvan travay li nan CONNSACS, 

Anna te fè estaj nan Freedom from Torture nan Vil Lond, Angletè, epi li te travay kòm yon defansè moun 

ki viktim vyolans nan kay nan Michigan. Anna te resevwa Diplòm Inivèsitè li nan Etid Ewopeyen ak 

Panyòl avèk mansyon trè byen nan Hillsdale College, ak Metriz li nan Syans nan Dwa Moun nan London 

School of Economics and Political Science. Plasman: Chanm Egzekitif 

 

Tanisha Dyall 

Tanisha Dyall vini nan Pwogram Empire State Fellows avèk yon fòmasyon nan devlopman entènasyonal 

ak politik piblik. Travay li jiska prezan te konsantre sou politik ki abòde kòz pwofon defi sosyo-ekonomik 

ki anpeche devlopman global. Nan dènye wòl li kòm Asosye Kad pou Pwogram National Membership 

nan Fondasyon Nasyonzini, Tanisha te patisipe nan konsepsyon ak egzekisyon pwogram ki te sipòte siksè 

Objektif Devlopman Milenè Nasyonzini. Tanisha te mobilize plis pase 120 Seksyon nan Etazini, epi li te 

devlope yon relasyon solid Etazini-Nasyonzini lè li te devlope relasyon avèk ajans Nasyonzini yo tankou 

Pwogram Devlopman Nasyonzini, Fanm Nasyonzini ak Depatman Enfòmasyon Piblik Nasyonzini. Tanisha 

te travay tou avèk Depatman Eta Etazini pou edike piblik ameriken an sou politik Etazini-Nasyonzini. 

Tanisha te resevwa Diplòm Inivèsitè li nan Gouvènman ak Politik nan, Metriz li nan Relasyon 

Entènasyonal, ak yon Sètifika Gradye nan International Law from St. Johns University. Plasman: Chanm 

Egzekitif 

 

Alexandra Greene 

Alexandra Greene vini nan Pwogram Empire State Fellows apre li te jwe yon wòl kòm Asosye Legal nan 

Office of Labor and Employee Relations nan Newark Public Schools (“NPS”). Nan pòs travay sa a, 

Alexandra te responsab pou abòde pwoblèm legal ak pwoblèm politik ki konsène plizyè kalite zafè 

tankou nouvo pwogram lekòl y, sibvansyon ki finanse avèk lajan gouvènman federal, ak negosyasyon epi 

konfòmite avèk akò nan negosyasyon kolektif ant NPS ak uit sendika travay. Alexandra te ede nan 

kreyasyon règleman nan nivo distri a pou satisfè nouvo bezwen yo epi pou ogmante kapital imen an nèt. 

Alexandra te resevwa Diplòm Inivèsitè li nan domèn Devlopman Imen (Sikoloji Edikasyonèl) nan Boston 

College, Doktora li nan Dwa nan University of Connecticut School of Law, epi l ap travay kounye a pou 

resevwa Metriz nan Sosyoloji ak Edikasyon nan Columbia University. Plasman: Chanm Egzekitif 

 

Imran Khan 

Imran Khan t ap sèvi kòm yon espesyalis politik nan Depatman Enèji Etazini, epi kòm yon espesyalis 

Piyonye Edikasyon nan Houston, vil kote li te fèt. Nan ane 2009, li te kreye Develop U, yon òganizasyon 

non-komèsyal ki vize pou devlopman kominote, renouvèlman iben, ak modènizasyon katye nan Sid 

Dallas. Pandan sezon lete ane 2010 la, Imran te travay kòm yon manm AmeriCorps VISTA, ki asosye avèk 

PepsiCo ak CitySquare pou fè livrezon manje nan pwogram nitrisyon elèv ak kou avanse nan sezon lete 

pou kominote ki pa jwenn ase sèvis nan Dallas. Anvan sa, Imran t ap anseye syans lekòl segondè nan 

lekòl piblik zòn Dallas epi li te travay nan 3M kòm yon syantifik materyèl. Kèk nan enterè pwofesyonèl li 

yo se pwogram anti-povrete, devlopman kominote, ak aksè nan resous avèk itilizasyon politik sosyal 

efikas ak operasyon gouvènman. Imran te resevwa Diplòm Inivèsitè Syans li nan byochimi nan Texas 

A&M University, Metriz li nan Edikasyon nan Southern Methodist University, ak Metriz li nan Politik 

Piblik nan Batten School University of Virginia. Plasman: Chanm Egzekitif    

 

Richard Lecky 

Richard Lecky antre nan Pwogram Empire State Fellows apre li te jwe yon wòl kòm Direktè Konfòmite 

Kontwòl pou Institute for Family Health, kote li t ap travay pou asire konfòmite avèk règ ak règleman 

federal ak leta. Anvan li te antre nan Institute for Family Health, Richard te yon avoka byen imobilye nan 

kabinè avoka Paul, Hastings, Janofsky & Walker LLP, ak yon Estimatè Byen Imobilye ak Analis Rechèch 

nan Cushman & Wakefield Richard te devwe anpil tan li kòm volontè nan National African American 

Drug Policy Coalition, Inc., ki angaje pou refòm nan swen sante ak nan lwa kriminèl k ap sipòte yon 

apwòch sante piblik nan abi dwòg. Richard te resevwa Diplòm Inivèsitè li nan domèn Administrasyon 

Biznis ak diplòm dwa li nan Howard University. Plasman: Chanm Egzekitif    

 

Ana Liss 

Ana Liss gen yon fòmasyon nan devlopman ekonomik, politik fiskal, preparasyon bidjè piblik, etik 

gouvènman lokal, ak jounalis. Anan vini nan Pwogram Empire State Fellow apre li te jwe yon wòl kòm 

yon Asosye Devlopman Biznis nan Greater Rochester Enterprise, kote li t ap jere yon pwogram 

konsèvasyon ak agrandisman biznis rejyonal epitou li te fè rechèch sou mache travay. Anvan sa, Ana te 

yon Asosye Rechèch pou Sant pou Rechèch Gouvènman kote li te travèse Eta New York pou ede 

gouvènman lokal ki enterese nan konsolidasyon. Ana te travay tou pou WETM 18 News Today ak 13 

WHAM News kòm yon repòtè, pwodiktè ak prezantatè televizyon k ap fonksyone, kote li te konsantre 

sou evènman politik, ekonomik, ak sosyal nan pati nò New York. Ana te diplome avèk mansyon trè byen 

avèk yon Diplòm Inivèsitè nan domèn Jounalis nan Ithaca College epi li te resevwa Metriz li nan 

Administrasyon Piblik nan University of Pennsylvania Fels Institute.   Plasman: Chanm Egzekitif     

 

Shaymaa Mousa  

Shaymaa Mousa ap pote eksperyans kòm yon doktè, yon chèchè medikal, ak analis politik sante piblik 

nan Pwogram Empire State Fellows. Shaymaa te travay kòm yon estajyè medikal nan Cairo University 

Hospitals, kote li t ap bouje nan wotasyon nan Medsin Entèn, Chiriji Jeneral, Pedyatri, Medsin Ijans, ak 

Anestezyoloji. Apre sa, Shaymaa te fè rechèch medikal nan Pharmaceutical Research Institute nan 

Albany College of Pharmacy. Shaymaa te resevwa Diplòm Inivèsitè li nan Medsin nan University of Cairo 

ak Metriz li na Sante Piblik nan John Hopkins Bloomberg School of Public Health. Shaymaa pale Arab 

kòrèkteman ak Franse debaz. Plasman: Depatman Sante Eta New York 

 

Laura Valeria Gonzalez Murphy 

Laura Valeria Gonzalez Murphy antre nan Pwogram Empire State Fellows apre li te jwe yon wòl kòm yon 

Asistan Pwofesè Rechèch Syans Politik nan State University of New York nan Albany. Pandan tan li te 

pase nan Inivèsite a, Laura te ko-dirije egzekisyon yon pwojè ki te gen tit “The International Context of 

Immigration Reform: US, Mexico and Beyond” (Kontèks Entènasyonal Refòm Imigrasyon, Etazini, Meksik 

ak Pi Lwen), ki te konsène rechèch ak konparezon politik imigrasyon ak refòm nan Etazini ak Meksik. 

Laura te pibliye tou yon liv ak plizyè atik sou sijè tankou migrasyon meksiken nan Etazini, politik 

imigrasyon meksiken, ak sekirite fwontyè. Anvan sa, Laura te pase sèt ane ap travay pou New York State 

Office of Rural Affairs (Biwo Afè Riral Eta New York), kote li te konsantre sou sèvis travayè bitasyon 

agrikòl yo. Laura te resevwa Diplòm Inivèsitè li nan domèn Syans Politik avèk mansyon trè byen nan 

Elmira University, metriz li nan domèn Syans nan Planifikasyon Iben ak Etid Anviwònman nan Rensselaer 

Polytechnic Institute, ak PhD li nan domèn Politik Konparatif/Relasyon Entènasyonal nan State 

University of New York nan Albany.    Laura pale Panyòl trè byen. Plasman: Depatman-Eta Eta New York  

 

Christopher Ortiz 

Christopher Ortiz vini nan Pwogram Empire State Fellows apre li te jwe yon wòl kòm yon Avoka Asosye 

kabinè avoka Kaye Scholer LLP nan New York, kote li te konsantre sou zafè antitwòs, zafè litij komèsyal 

jeneral ak zafè litij nan byen imobilye. Pandan tan li te pase nan kabinè avoka a, Chris te kenbe yon 

pratik gratis pou reprezante imigran k ap chèche jwenn azil politik nan Etazini epi li te defann Vil New 

York nan litij prejidis.   Deyò Kaye Scholer, Chris te alatèt New York Democratic Lawyers Council, yon 

filyal dwa vòt  Pati Demokratik Eta New York, kòm Sekretè ak Ko-Prezidan Komite nan òganizasyon an, 

kote li te rekrite ak òganize kontwolè biwo vòt Jounen Eleksyon epi li te sipòte mezi pou ogmante 

patisipasyon elektè yo. Chris te diplome avèk mansyon trè byen avèk Diplòm Inivèsitè li nan domèn 

Gouvènman ak Politik nan St.   Johns University epi li te resevwa diplòm dwa li nan Cornell Law School. Li 

te sèvi tou kòm yon editè Dwa ak Politik Piblik nan Cornell Journal. Plasman: Chanm Egzekitif    

 

Rajiv Shah 

Rajiv Shah antre nan Pwogram Empire State Fellows apre li te jwe yon wòl kòm yon Asistan Pwokirè 

Jeneral Volontè, kote dosye li yo te kòmanse depi nan krim anviwònman nan eta a, ansanm ak dosye ki 

konsène polisyon lè ak dlo, dechè solid ak dechè danjere ak espès ki menase, pou rive nan fwod nan 

asirans otomobil, ak lòt krim anplwaye biwo fè. Anvan sa, Rajiv t ap sèvi kòm yon grefye lajistis pou 

Tribinal Sivil Konte Kings epi kòm yon estajyè jidisyè pou Tribinal Distri Etazini pou Distri Sid New York. 

Anvan li te vin yon avoka, Rajiv te travay kòm yon syantifik toudabò nan Laboratwa Mikwo-Byoloji 

Stroud Water Research Center, epi annapre nan  Laboratwa Newosyans Dr. Nathaniel Heintz nan 

Rockefeller University. Rajiv te resevwa Diplòm Inivèsitè li nan domèn Byoloji ak Syans Anviwònman nan 

University of Pennsylvania ak diplòm dwa li nan Fordham University. Plasman: Depatman Konsèvasyon 

Anviwònman Eta New York 

 

Jahnhoy Smith 

Jahnhoy Smith vini nan Pwogram Empire State Fellows apre li te jwe yon wòl kòm yon Manadjè 

Operasyon nan New York City Health & Hospital Corp/Metro Plus Health Plan. Nan wòl sa a, Jahnhoy te 

responsab pou sipèvize pwoblèm operasyonèl ak politik ki asosye avèk Gouvènman ki finanse pwogram 

sante yo, sitou Medicare ak Medicaid. Jahnhoy t ap jere estrateji Operasyon Medicare ak estrateji biznis 

pou satisfè objektif planifye ak patnè biznis ekstèn pou asire pèfòmans pwogram Medicare te konsistan 

avèk biznis sosyete a ak kondisyon kontwòl yo. Jahnhoy te resevwa Diplòm Inivèsitè li nan Domèn 

Administrasyon Swen Sante nan City University of New York-Brooklyn College, ak Metriz li nan Domèn 

Administrasyon Biznis nan Jesyon Swen Sante nan Baruch College/Mount Sinai Medical School. Plasman: 

Divizyon Bidjè Eta New York 

 

Trey Joseph Wadsworth 

Trey Joseph Wadsworth antre nan Pwogram Empire State Fellows apre li te jwe yon wòl kòm yon 

Planifikatè Sèvis Transpò pou Dirabilite nan Depatman Transpò Massachusetts. Nan wòl sa a, Trey te 

fonksyone kòm Manadjè Pwojè pou yon plan milti-modal estratejik, weMove Massachusetts, ki se yon 

metodoloji priyorizasyon envestisman kapital ki baze sou done ak plan transpò alontèm eta a ki konfòm 

avèk MAP-21. Trey te konseptè prensipal estrikti jesyon pèfòmans pou Plan Aplikasyon Règleman 

GreenDOT pwogresif MassDOT ki itilize teknik dènye modèl pratik pou jesyon pèfòmans, epi li te otè 

objektif chanjman mòd enpòtan eta a pou MassDOT, avèk yon premye mezi yo chwazi sitou pou diminye 

itilizasyon resous anplwaye ak finansye limite pou fiti jesyon pèfòmans lan. Trey te resevwa yon Diplòm 

Inivèsitè nan Etid Iben nan Concordia University nan Monreyal, ak yon Diplòm Inivèsitè nan Sosyoloji ak 

yon Metriz nan Planifikasyon Rejyonal nan State University of New York nan Albany. Plasman: Chanm 

Egzekitif    

 

Peter W. Walke 

Peter W. Walke vini nan Pwogram Empire State Fellows apre li te jwe yon wòl kòm yon Ofisye 

Ransèyman Naval, kote li te rive nan ran Lyetnan. Peter te deplwaye de fwa nan sipò operasyon yo nan 



Haitian Creole 

Iraq ak Afghanistan. Nan dènye pòs travay li nan NORAD –Kòmannman Nò Etazini, Peter te gen 

obligasyon regilye pou bay enfòmasyon ofi-amezi sou endikasyon menas posib epi pou deside si yo 

reprezante yon danje ki pa lwen pou Etazini ak Kanada. Pa egzanp, lè Kore-di-Nò te lanse misil balistik yo 

nan kèk segonn, Peter te gen obligasyon pou evalye si se te yon menas oswa si se pa t yon menas. Yo te 

mande li tou pou deside si yon liy ayeryen komèsyal ki te pèdi kominikasyon te reprezante yon menas 

tankou atak 11 septanm yo epi si yo te dwe desann liy ayeryen an. Pandan nèf ane li te pase nan fòs 

lame, Peter te devlope bidjè tou pou kèk nouvo òganizasyon, li te jere rapò dirèk sivil ak militè, li te 

kontribiye nan premye kapasite operasyon Kòmannman Etazini nan Afrik, epi li te ekri politik ki gouvène 

Kòmannman Etazini nan Ewòp ki vize antrepriz. Peter te resevwa Diplòm Inivèsitè li nan Domèn Syans 

Politik nan avèk mansyon trè byen nan Williams College, ak Metriz li nan Domèn Jewografi Aplike nan 

University of Colorado nan Colorado Springs.   Plasman: Chanm Egzekitif    

 

Angela Wu 

Angela Wu antre nan Pwogram Empire State Fellows apre yon premye karyè li te fè pandan li te vin yon 

Manadjè Pwojè Prensipal nan antrepriz achitekti peyizaj prestijye Michael Van Valkenburgh Associates, 

Inc. Nan wòl sa a, Angela te devlope epi jere yon bidjè $12 milyon dola, epi li te kowòdone premye etap 

yon pwojè lansman sou 300 ak tè nan Toronto, ki te jwenn rekonesans Clinton Climate Initiative kòm 

youn nan sèzyèm fondasyon pozitif klima “Cities for the Future”. Angela te travay tou pou New York City 

Economic Development Corporation, kote li te analize enpak posib sou plizyè pwopozisyon pwojè 

devlopman ak kontribisyon ekonomik pou Vil New York. Angela te diplome avèk mansyon trè byen avèk 

yon Diplòm Inivèsitè nan domèn Istwa Boza ak Achitekti nan Harvard University epi li te resevwa Metriz 

li nan domèn Administrasyon Biznis ak Metriz li nan Domèn Jesyon Anviwònman nan Yale University.   

Plasman: Chanm Egzekitif    

 

Pwogram Empire State Fellows se youn nan twa pati Pwojè New NY Leaders Gouvènè Cuomo, ki la pou 

renouvle koneksyon ant sektè piblik la ak sektè prive a, epitou pou prepare yon nouvo jenerasyon dirijan 

pou sèvi nan gouvènman eta a. Pwogram Excelsior Service Fellowship pote anpil moun ki gradye pa twò 

lontan epi ki gen anpil talan pou sèvi toupatou nan gouvènman eta a, epi Pwogram New NY Leaders 

Internship ofri anpil santèn etidyan kolèj yon opòtinite pou travay nan gouvènman eta a. Enfòmasyon 

konsènan Pwogram Empire State Fellows disponib nan sitwèb  www.newnyleaders.com. 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


